
ОЛТИНГУГУРТ ВА ЎРГИМЧАККАНА 

Аннотация. Мазкур мақолада ғўза ўсимлигида учрайдиган хавфли ўргимчакканага қарши 

қўлланиладиган таркибида олтингугурт сақлаган ООҚ (олтингугуртни оҳакли қайнатмаси) ва СФМ 
(сиртқи фаол модда) ҳақида маълумот берилган. Шу аниқланган-ки, мазкур препаратларни меъёрида ғўзани 
Бухоро-6 навида қўллаганда қўшимча бир гектардан 4,2-4,4 центнер ҳосил олинди.  

Калит сўзлар: Ғўза, ўргимчаккана, СФМ, ООҚ, олтингугурт, препарат, ҳосилдорлик, аллатропик, 
фунгицидлик, инсектоцидлик, кукун, тугунак бактериялар, сиртқи фаол модда.  

Аннотация. В данной статье представлена информация о серосодержащих OOQ (серно-
известковый отвар) и SFM (ПАВ), применяемых против опасного паука, обнаруженного на хлопчатнике. 
Установлено, что при умеренном применении этих препаратов на хлопчатнике Бухара-6 получено 
дополнительно 4,2-4,4 ц/га. 

Ключевые слова: Хлопок, паук, УЛП, ООК, сера, препарат, урожайность, аллатропный, 
фунгицидный, инсектицидный, порошок, клубеньковые бактерии, ПАВ. 

Abstract. This article provides information on sulfur-containing OOQ (sulfur-lime decoction) and SFM 
(surfactant) used against the dangerous spider found in the cotton plant. It was found that the use of these drugs in 
moderation in cotton Bukhara-6 yielded an additional 4.2-4.4 quintals per hectare. 

Keywords: Cotton, spider, SFM, OOQ, sulfur, drug, yield, allatropic, fungicidal, insecticidal, powder, nodular 
bacteria, surfactant. 

 
Қишлоқ хўжалиги мамлакатимизда асосий соҳалардан бири бўлиб, мустақиллик йилларида бу соҳага 

алоҳида эътибор берилмоқда. Асосан ўсимликларни ҳимоя қилишда зарарсиз кимёвий препаратлардан 
фойдаланишнинг асосий мезон ва меъёрлари жорий этилди. Ўсимликларнинг меъёрида ўсиши ва 
ривожланиши учун олтингугуртга эҳтиёж туғилади. Олтингугурт озиқа сифатида азот, фосфор ва калий 
элементлари билан бир қаторда туради [1,2,3,4,5].  

Кимёвий препаратларни узлуксиз қўллаш, ўргимчаккана зараркунандаси бу препаратларга нисбатан 
барқарорлигини кескин пасайишига ҳамда фойдали ҳашаротларнинг оммавий қирилишига олиб келмоқда. 
Шуларни ҳисобга олган ҳолда бир йўла ўсимликларнинг олтингугуртга бўлган эҳтиёжини қондирувчи ва 
зараркунандаларга қарши курашда юқори самара берувчи, маҳаллий хом ашё ҳисобига селектив 
препаратларни ишлаб чиқариш ва амалиётга тадбиқ этиш шу куннинг муҳим вазифаларидан ҳисобланади 
[6,7,8].  

Ҳозирги замонавий шароитда ўсимликни олтингугурт билан озиқлантириш муаммоси долзарб 
муаммолардан бири ҳисобланади, чунки тупроқдаги олтингугуртнинг каттагина қисми ўсимлик ҳосили 
билан чиқиб кетади, қолгани тупроқ ювилганда ернинг пастки қатламига тушади. 

Ўсимлик меъёрида ўсиш ва ривожланиши учун олтингугуртга зарурият туғилади. Ўсимлик 
таркибидаги олтингугурт, метионин систеин ва систин каби бирикмалар хилма-хил функцияларни бажариб, 
уларнинг ҳаётий фаолиятида муҳим аҳамият касб этади [1,2]. 

Олтингугурт ўсимликларда кечадиган оқсил алмашиш жараёнида рўй берадиган оксидланиш ва 
тикланиш реакцияларида катта аҳамиятга эга. Унинг иштирокида атмосферадан азот тўпланади, тугунак 
бактериялар ҳосил бўлади.  

Ҳар йили олтингугурт захираси ёмғир суви орқали маълум бир даражагача тупроқнинг тўлдириб 
туриши қишлоқ хўжалик экинларини бу элементга бўлган эҳтиёжи муаммосини бир оз бўлсада таъминлаб 
келади. Аммо тупроқдан олтингугуртнинг ювилиши ва ҳосил билан чиқиб кетиши натижасида ҳар йил унинг 
каттагина миқдори йўқотилмоқда. Қишлоқ хўжалиги экинлари майдонларида бу элемент бирикмалари 
етарли бўлмаганлиги туфайли, бундай экин экиладиган майдонлар олтингугурт захираларини тўлдиришга 
мухтож. Олтингугурт кукуни ва олтингугуртни оҳакли қайнатмаси қишлоқ хўжалик экинларини 
ўргимчаккана ва касалликлардан самарали ҳимоя қилибгина қолмасдан, экинларни физиологик 
жараёнларини ҳам тезлаштирар экан [3,4,5,6]. 

Маълумки олтингугурт мамлакаримиз қишлоқ хўжалигида кўп ишлатиладиган ва кам заҳарли 
препаратлардан ҳисобланади. Олтингугурт ва унинг баъзи бирикмалари бир вақтнинг ўзида инсектисидлик, 
акарисидлик ва фунгисидлик хусусиятларини намоён қилади. Дастлаб фақат олтингугурт сифатида 
ишлатилиб келинган. 

Ҳозирги вақтда эса фунгицид ва акарицид сифатида кенг ишлатилмоқда. Бироқ унинг бу хусусиятлари 
тўғрисида тўлиқ маълумотларга эга эмасмиз. Ҳозирги вақтда табиий олтингугурт рудаларини ёки оддий 
олтингугурт, завод ва фабрикалардаги чиқинди газлардан ажратиб олинмоқда. Бу газларда олтингугурт 
элементи буғ ҳолатида бўлади. Германияда оддий олтингугурт металургия заводлари газларидан, гипсни 
қайта ишлашдан чиқадиган газлардан ажратиб олинади. Бугунги кунда Ўзбекистонда ҳам катта миқдорда 
олтингугурт ишлаб чиқарилмоқда ва хорижий давлатларга экспорт қилинмоқда. 

Оддий олтингугурт. Табиатда олтингугурт асосан иккита аллотропик шаклда учрайди; ромбик, 
моноклиник ҳолатда ва катта миқдорда бошқа крисстал шаклларида ҳам мавжуд. ромбик шаклининг 
солиштирма оғирлиги 2, 07, 112,8 градусда буғланади. Одатдаги ҳароратда турғун, сувда эримайди. Спиртда 
қийин эрийди. моноклиник шаклдагиси сақлаш даврида ромбик шаклига айланади. Ромбик ва моноклиник 
шаклларидан ташқари яна кристал шакллари ҳам бор, улар ҳам бошқа кристалл шаклларга бўлинган. 
Моноклиник нотўғри олтингугурт, буғ ҳолатидаги ромбик олтингугуртни совутиш орқали олинади. 95,50C 
паст ҳароратда у ромбик олтингугуртга айланади. Моноклиник олтингугурт 1190C да буғланади. 

Солиштирма оғирлиги 1,96. Бу шакл 95,50C дан юқори ҳароратга чидамли. Оддий олтингугурт табиий 
ҳолда олтингугурт конларидан қазиб олинади ва табиий маҳсулот ҳисобланади. Табиий олтингугурт ер 
шарининг барча қисмларида учрайди. Вулқон магмалари таркибида ва вулқон қолдиқлари ҳолида учрайди. 
МҲД да олтингугурт конлари Қорақум, Говурдак, Шўрсув, Қрим, Поволже ва бошқа жойларда мавжуд. Энг 
катта олтингугурт захиралари АҚШнинг Техас ва Лууизана Штатларида, Италиянинг Сицилия оролларида 
мавжуд. Даст аввал олтингугурт препарати инсектицид сифатида Кристалл шаклидаги кукунга нисбатан 
самарали эканлиги аниқланган.  

Ҳозирги вақтда майдалаб, элакдан ўтказилган кукунлари инсектицид ва фунгицид сифатида сотувга 
чиқарилган. Олимларнинг аниқлашича микроскопик замбуруғнинг конидияларига таъсир қилиши, унинг 
қанчалик майдаланганлигига боғлиқ экан. Олтингугурт кукуни қанчалик майдаланган бўлса самараси 
шунчалик яхши бўлади ва ўсимлик барги устидан ёмғир сувлари ёки шамол таъсирида ювилиб кетиши 
қийинлашади. Агар олтингугурт кукунлари катталари 27 катталикда бўлса барглар устида ушланиб қолмайди 
ёки узоқ муддат сақланмайди. Майдаланган олтингугурт таркибида 35%гача диаметри 10 дан кичик 
заррачалар мавжуд, шунинг учун кристалл олтингугуртга нисбатан самараси юқоридир. Ўша олтингугурт 
шакллари сувда намланмайди, шунинг учун уларни пурклаш усулида қўллашда турли қўшимчалар қўшиш 
тавсия этилади. 

Олтингугуртни оҳакли қайтнатмаси Сўндирилган ва майдаланган олтингугуртни қайнатилган 
полисулфид калций ҳосил бўлади ва ушбу суюқлик олтингугуртни оҳакли қайнатмаси деб аталади. Биринчи 
марта ООҚни 1833 йилда унғуборли қуртни йўқотиш учун тавсия этилган; бунда 4.4 кг сўндилирилмаган 
оҳак 0,27кг олтингугурт талқони, 0.11кг лампа ёғи ишлатилган. 1851 йилда отажерия боғбони биринчи марта 
оҳак ва олтингугуртни тенг миқдорда сувда қайнатиб ишлатган. Ушбу суюқлик “Гризон”суюқлиги деб 
номланган. АҚШ нинг шарқий қисмида ушбу суюқлик 1900 йилдан бошлаб кенг ишлатилган. 

Ҳозирги вақтда кўпгина давлатларда ООҚ сотувга чиқарилган бўлиб ,уларнинг таркибида 8% дан 25% 
гача полисулфид ва 1% дан 4% гача тиосулфат сақлайди, полисулфид ва моносулфид нисбати 3:1 дан 4:1ни 
ташкил қилади, уларнинг кучи 20-25 Бе (Боме) бўлади. АҚШда энг сифатли ООҚ намунаси учун 30-32% 
полисулфид калций сақлаш керак. Бунда уларнинг солиштирма оғирлиги 1.283-1.925 (32-33 Бе) ни ташкил 
этади. Германияда 100 мл ООҚ да 15-18 гр полисулфид 18.5% дан кам бўлмаслиги ва солиштирма оғирлиги 
1,300 ни ташкил қилиши керак. 

 Хулоса қилиб шуни айтиш мумкинки ООҚ ни тайёрлашда уларнинг таркибига қўшилган қўшимчалар, 
қайнатиш давомийлиги ва сақлаш муддатлари муҳим аҳамиятга эга ҳисобланади. Агар юқорида айтилган 
меъёрларга риоя қилинса сифатли ООҚ ни тайёрлаш мумкин [7 ,8]. 

Юқоридагиларни ҳисобга олиб ғўза ўсимлигига зарар етказадиган зараркунандалардан энг хавфли 
зараркунандалардан ўргимчаккана, ҳисобланади. Ғўза экиладиган майдонларда “оддий ўргимчаккана” тури 
кенг тарқалган бўлиб, бу зараркунанда ҳосилнинг 30-40%ни нобуд қилади.  

Ф.М. Успенский маълумотлари бўйича ўргимчаккана ғўзага июнда тушса 50-60% июлда 35-40% ва 
августда 2-6% ҳосилни нобуд қилади [9, 10 ,11]. 

1-жадвал 
Ўргимчакканага қарши сиртқи фаол модданинг таъсири 

№ Вариантлар 
Препарат 

концентрацияси 

Ўртача 100та баргдаги ўргимчаккана 
сони 

Кунларга қараб биологик 
самарадорлик 

Ишловгача 
Ишловдан кейинги 

кунлар 5 10 15 20 
5 10 15 20 

1 
Сиртқи фаол 
модда (СФМ) 

1% 290 125 92 56 27 37.3 59.8 71.3 78.5 

2 
Сиртқи фаол 

модда 
1.5% 281 119 114 41 22 39.9 48.4 76.6 82.6 

3 
Сиртқи фаол 

модда 
2% 596 127 166 67 28 68.8 65.2 83.2 89.1 

4 ООҚ таққословчи 1% 267 95 120 156 - 46.6 43.2 13.1 - 
5 Назорат сув билан - 318 212 255 214 138 - - - - 

Кейинги йилларда бу кўрсаткичлар ўртача 10-12% ташкил қилмоқда, энг хавфли зараркунандаларни 
тез кўпайиб бораётганлиги ҳамда зарари ҳаддан ташқари ортиб бораётганлиги сабабли унга қарши кураш 
чораларини излаш лозим. Шуларнинг ҳисобга олиб ғўзада тажрибалар ўтказиш учун бирта вариантда тўрт 
такрорий ҳолда ўтказилди, булар қуйидаги вариантлардан иборат: 1.СФМ сиртқи фаол модда (1;1.5% ва 2%), 
2. ООҚ олтингугуртни оҳакли қайнатмаси (1% по боме) (таққословчи вариант) 3 назорат сув билан 
пуркалганда ҳар гектарга 600 литр сарфланади. Тажрибада олинган ҳар бир ўсимликнинг паст ўрта ва юқори 

баргларидаги ўргимчаккана ва бошқа зараркунандалар ҳисобга олинади. Тажриба 2021-йил 19-июлда 
ғўзанинг ёппасига муғжалаш даврида ўтказилди. Препаратнинг таъсир кучини қанча кун давом этишини 
ўрганиш учун ўргимчаккананинг ҳар 5 кунда ҳисоб олиб борилади. Дала шароитида ўргимчаккана 
препаратларидан сиртқи фаол модданинг ўртача таъсирини 1 чи жадвал кўрсатишича 2%ли концентрат 
суюқлиги энг юқори самара беради, қолган вариантларда нисбатан айниқса сепилганда 20 кундан кейин 
89.1% самарадорлиги кузатилди, олтингугуртли сиртқи фаол модданинг ўргимчакканага қарши энг юқори 
биологик самарадорлиги 2% лиси ташкил этади, худди шундай 1%лиси пуркалганда 15 кундан кейин 
71.3%ни ва 1.5% ни пуркалгандан кейин эса 76.6% ни биологик самарадорлик ташкил этади. 

Таққословчи ва назорат вариант натижалари 1-жадвалга келтирилган. Бухоро вилояти Жондор 
туманига қарашли Хумин маҳалла фуқаролар йиғинидаги “Жондор Олимжон замини фермер хўжалиги (2021 
йил). 

2-жадвал. 
Бухоро вилояти Жондор туманига қарашли Хумин маҳалла фуқаролар йиғинидаги “Жондор Олимжон 

замини” фермер хўжалиги (2021 йил) 

 
№ 

Вариантлар 

Ишчи 
суюқли

к 
нормас

и 

1та 
чаноқнинг 
ўғирлиги 

1та 
ўсимликдаги 

чаноқнинг 
сони 

Ўсимлик 
сони 

Пахта 
ҳосилдор

лиги 

Сарф 
қилинган 

препаратлар 
нормаси 

Қўши
мча 

1 
Олтингугурт 
(СФМ) 1% 

400 4.3 7.0 98.9 29.7 4 1.8 

2 
Олтингугурт 
(СФМ) 1.5% 

400 4.4 7.2 100.2 31.0 6 3.1 

3 
Олтингугурт 
(СФМ) 2% 

400 4.8 6.7 99.7 32.3 9 4.4 

4 
Таққословчи ООҚ 

(1% боме) 
400 4.8 6.8 98.9 32.1 1 4.2 

5 Назорат(сув билан) 400 4.0 6.9 101.0 27.9 - - 

Ғўза ҳосилдорлигига олтингугуртли сиртқи фаол модданинг Жондор тумани Хумин маҳалла 
фуқаролар йиғинида “Жондори Олимжон замини” фермер хўжалигида шу нарса маълум бўлдики тажриба 
вариантларда ҳосилдорликни фарқи 29.7-32.3 ц.га ва қўшимча ҳосилдорлик 1.8-4.4 ц.га эга бўлди. Демак, 
замонавий кимёвий перепаратдан олтингугуртли сиртқи фаол моддаси ўргимчакканага қарши курашишда 
самарали препарат ҳисобланиб, уни трактор билан 2% ли қилиб сепганда, 400л/га ишчи суюқлиги 
консентрацияси билан захарланишнинг таъсир кучи 25-кунгача боради, оҳакнинг олтингугуртли 
қайнатмасидан эса(ООҚ) сифатлироқдир, шунинг учун ишлаб чиқаришга 2%ли олтингугуртли сиртқи фаол 
модданинг (СФМ) суспензиясини 400л/га ишчи суюқлиги билан пуркашнинг тавсия қиламиз ва бу препарат 
зарарсиз ва иқтисодий жиҳатдан самаралидир. 

Хулоса қилиб шуни айтиш мумкинки, таркибида олтингугурт сақлаган ООҚ ва СФМ ни тайёрлашда 
уларнинг таркибига қўшиладиган қўшимчалар қайнаш давомийлиги ва сақлаш муддатлари муҳим аҳамиятга 
эга ҳисобланади. Агарда юқорида айтилган меъёрларга риоя қилинса сифатли ООҚ ва СФМ тайёрлаш 
мумкин. 

